
BURSA SHQIPTARE E ENERGJISË ELEKTRIKE - ALPEX SH.A. 

 

Data 30.01.2023 

 

PROCESVERBAL – Tipi i kontratës - Shërbim 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM 

(Ky procesverbal është për efekt publikimi bashkë me dokumentet e tenderit) 

 

OBJEKTI I PROCEDURËS:  

 “Blerje sistemi financiar, fiskalizim dhe fatura elektronike në Cloud së bashku me integrim 

me programin EMCS dhe fiskalizimi i faturave për tre vite” 

 

KODI PËRKATËS NË FJALORIN E PËRBASHKËT TË PROKURIMIT (CPV): 

 72212443-6 - Shërbime për krijim programesh për kontabilitetin  

 

VLERA E FONDIT LIMIT:  

 22,500.000,00 (njëzet e dy milion e pesëqind mijë) Lekë pa TVSH. 

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021 “Për miratimin e rregullave të prokurimit 

publik”, autoriteti/enti kontraktor Bursa Shqiptare e Energjisë Elektrike - ALPEX sh.a, ka 

hartuar procesverbalin për argumentimin dhe miratimin e specifikimeve teknike dhe kritereve për 

kualifikim për procedurën e sipërcituar, me përmbajtjen si më poshtë: 

 

I. KRITERET E VEÇANTA TË KUALIFIKIMIT 

1. Kandidati/ofertuesi duhet të dorëzojë: 

a. Formularin Përmbledhës të Vetëdeklarimit, sipas shtojcës 9 

b. Sigurimin e Ofertës, sipas Shtojcës 3;  

Argumentimi: Kërkesat e mësipërme bazohen në nenet 76, 82 dhe 83 të LPP, nenit 26, të VKM 

nr. 285, datë 19.05.2021 “Për miratimin e rregullave të prokurimit publik”, të ndryshuar.  

2. Kandidati/Ofertuesi duhet të dorëzojë: 

2.1. Përshtatshmëria për të kryer veprimtarinë profesionale (nëse është e aplikueshme):  

a. Formularin përmbledhës të vetëdeklarimit, në ditën e hapjes së ofertës, sipas Shtojcës 9.  

b. Sigurimin e Ofertës, sipas Shtojcës 3.  

Argumentimi: Kërkesa e mësipërme bazohet në nenin 77, pika 1/a dhe 2, të LPP, nenit 41, pika 

4,  të VKM nr. 285, datë 19.05.2021 ”Për miratimin e rregullave të prokurimit publik”, të 

ndryshuar.  

 

2.2. Kapaciteti ekonomik dhe financiar:   

2.2.1  Në përmbushje të kapacitetit ekonomik dhe financiar, operatori ekonomik ofertues duhet 

të ketë realizuar xhiro minimale vjetore, në një vlerë të paktën prej 9,000,000.00 (nëntë 

milion) Lekë pa TVSH, gjatë tre viteve të fundit financiare.  

Ky kriter konsiderohet i përmbushur nëse OE ofertues arrin vlerën e xhiros minimale, në 

të paktën një vit të periudhës së kërkuar. 

Si provë për plotësimin e këtij kriteri kualifikues, operatori ekonomik ofertues duhet të 

disponojë vërtetim nga Administrata Tatimore ku të tregohet xhirojë vjetore për vitet e 

sipërpërmendura dhe kopje të certifikuara të bilanceve ku të paktën në dy bilance të fundit, 

nuk ka raport negativ ndërmjet aktivit dhe pasivit.  

Argumentimi: Kërkesa e mësipërme është përcaktuar bazuar në vlerën e fondit limit të kësaj 

procedure, si dhe bazuar në nenin 77, pika 3, e LPP, si dhe  nenin 41, 43, 45 të VKM nr. 285, datë 

19.05.2021 “Për miratimin e rregullave të prokurimit publik”, i ndryshuar, për të treguar gjendjen 

ekonomike dhe financiare që kanë operatorët ekonomikë në lidhje me aktivitetin e tyre.   

Gjithashtu vendosja e kritereve në reference është bere që t’i shërbejnë autoritetit kontraktor për 

njohjen e gjendjes dhe kapaciteteve të operatorëve ekonomikë, të cilët, nëpërmjet dokumentacionit 

të paraqitur duhet të vërtetojnë se zotërojnë kapacitetet e nevojshme, gjithçka në funksion të 

realizimit me sukses të kontratës.   

Përcaktimi i vlerës së kërkuar argumentohet si më poshtë: Përcaktimi i viteve të kërkuara për 

paraqitjen e vërtetimit të xhiros vjetore është bërë bazuar në Ligjin nr. 8438, datë 28.12.1998 "Për 

tatimin mbi të ardhurat", i ndryshuar, Udhëzimit të Ministrit të Financave nr.5, datë 30.01.2006, 

"Për tatimin mbi të ardhurat", i ndryshuar, VKM-së nr. 922 datë 29.12.2014 "Për deklarimin e 

detyrueshëm të deklaratave tatimore dhe të dokumenteve të tjera tatimore, vetëm nëpërmjet formës 

elektronike".   

AK në miratimin e këtij kriteri ka mbajtur në vëmendje nenin 29 të Ligjit Nr. 8438, datë 28.12.1998 

“Për tatimin mbi të ardhurat tatimore”: “Çdo tatimpagues përgatit deklaratën vjetore të të 

ardhurave të tatueshme në formën e përcaktuar në udhëzimin e Ministrit të Financave në zbatim 

të këtij ligji. Tatimpaguesit paraqesin deklaratën vjetore në organet tatimore brenda datës 31 mars 

të vitit pasardhës, duke paraqitur në të njëjtën kohë bilancin kontabël, së bashku me anekset e tij, 

si dhe çdo të dhëne tjetër të përcaktuar në udhëzimin e Ministrit të Financave në zbatim të këtij 

ligji. 

 

2.3 Aftësitë teknike dhe profesionale:   

2.3.1      Operatori ekonomik ofertues duhet ti ketë realizuar gjatë tri viteve të fundit nga data e 

shpalljes së njoftimit të kontratës, kontrata të ngjashme me një vlerë të paktën prej 

9,000,000.00 (nëntë milionë) Lekë pa TVSH.  

 

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:   

Kur OE ka realizuar kontrata me një ent publik, operatori ekonomik duhet të paraqesë 

vërtetime të lëshuara nga një ent publik për përmbushjen me sukses të kontratës, ku të 

shënohen vlera, afati i përfundimit të kontratës, dhe faturave tatimore të shitjes, të 

plotësuara sipas kërkesave të legjislacionit në fuqi, ku shënohen datat, shumat dhe 

shërbimet e realizuara.   

Në rastin e përvojës së mëparshme të realizuar me sektorin privat, si dëshmi pranohen 

vetëm fatura tatimore të shitjes, të plotësuara sipas kërkesave të legjislacionit në fuqi, dhe 

të deklaruara në organet tatimore, ku shënohen datat, shumat dhe shërbimet e realizuara.  

Argumentimi: Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik” dhe nenit 55, pika 4/b, nenin 41 të VKM nr. 285, datë 

19.05.2021 “Për miratimin e Rregullave të Prokurimit Publik”, të ndryshuar.   

Përcaktimi i vlerës së kërkuar për kontratat e ngjashme argumentohet si më poshtë: 

Me anë të këtij kriteri kërkohet që operatorët ekonomikë të dëshmojnë që kanë përvojën e 

suksesshme në një fushe të tille, për të zbatuar kontratën, prandaj është kërkuar që shërbimet  e 

mëparshme të ngjashme të jenë në vlerën jo më pak se masa në 40% e vlerës së fondit limit, që 

është brenda vlerës kufi të përcaktuar në nenin e sipërcituar.  

 

2.3.2 Operatori ekonomik ofertues që do të realizojë këtë kontratë, duhet të jetë i pajisur dhe të 

paraqesë certifikatat përkatëse të vlefshme ISO (të përkthyera në shqip dhe të noterizuara) 

të lëshuara certifikatat e lëshuara nga organizmat e vlerësimit të konformitetit, të 

akredituara nga DPA, ose organizma ndërkombëtare akreditues të njohur nga Republika 

e Shqipërisë, të cilat duhet të jetë në të njëjtën fushë me specifikën e mallrave që 

prokurohen, ose certifikata të tjera ndërkombëtare ekuivalente, konkretisht:  

● ISO 9001:2015 Çertifikimi Sistemi për menaxhimin e cilësisë  
● ISO 27001:2013 Çertifikimi për sigurinë e Informacionit 
● ISO 20000 1:2018 Menaxhimin e sistemeve të Informacionit 

*Në rastin e bashkimit të operatoreve Çertifikatat e mësipërme duhet të paraqiten nga secili OE  

 

Argumentimi: Me anën e këtij kriteri (standartit ISO 9001-2015; ISO 27001:2013, ISO 20000 

1:2018,), synohet që të njihet aftësia e operatorit për të ofruar punë që plotësojnë kërkesat e 

Autoritetit Kontraktor, si dhe kërkesat e zbatueshme ligjore dhe rregullatore sipas standardeve më 

të larta. Ky standart u vendos në bazë të nenit 79, pika 1 e tij, të Ligjit Nr. 162/2020 “Për 

Prokurimin Publik”, e nenit 41, pika 6 dhe 44, pikës 3 të VKM Nr. 285, datë 19.5.2021 “Për 

miratimin e rregullave të prokurimit publik” të ndryshuar, kriter në përputhje me natyrën e 

objektit  të kontratës. Autoriteti kontraktor vlerëson këtë kriter si të nevojshëm për ekzekutimin 

me sukses të kontratës. Certifikimet ISO janë certifikata që iu akordohen kompanive të cilat 

manifestojne menaxhim të larte bazuar në standardet ndërkombëtare të vendosura në përputhje 

me legjislacionin ndërkombëtar që e rregullon këtë fushë, për të garantuar mallra/shërbime me 

cilësi dhe në përputhje me specifikimet teknike pjese e dokumenteve të tenderit, shume i dobishëm 

për këtë projekt, si dhe menaxhimin e shërbimit të teknologjisë se informacionit për realizimin e 

këtij projekti.  

Me konkretisht, nevojat për certifikimet janë si më poshtë:   

● Sistemi i menaxhimit të cilësisë ISO 9001 siguron që operatori zotëron aftësitë për të ofruar  
shërbime që plotësojnë pritshmërinë, kërkesat dhe specifikimet e klientit përmes aplikimit 

efektiv dhe cilësor të tij.    
● Sistemi i menaxhimit të sigurisë së informacionit 27001 siguron që operatori ekonomik 

aplikon, mirëmban dhe përmirëson në mënyrë të vazhdueshme një përqasje sistematike në 

menaxhimin e informacionit sensitiv me fokus tek siguria.    
● Menaxhimi i sistemit të informacionit ISO 20000 1 siguron që operatori ekonomik ka të 

implementuar një sistem ofrimi të shërbimit përmes të cilit efektivisht planifikon, zhvillon, 

implementon, operon, monitoron, kontrollon dhe mirëmban portofolin e shërbimeve dhe 

cilësinë e tyre si dhe aplikacioneve financiare në SAAS 
 

2.3.3 Operatori ekonomik ofertues duhet të paraqesë autorizimin e prodhuesit/distributorit të 

autorizuar për objektin e prokurimit. Autorizimi duhet të përmbaje të dhëna të plota të 

prodhuesit si: telefon, fax, e-mail, website, kjo e nevojshme për Autoritetin Kontraktor në 

rast verifikimi  nga ana e tij. 

Argumentimi: Suporti i prodhuesit/distributorit të autorizuar, është një dokument i rëndësishëm, 

pasi përvecse tregon origjinën e suportuesve që kërkohen në procedurë, na garanton se ofertuesi 

është i autorizuar për ofrimin tek AK të këtyre shërbimeve. Kjo garanci lidhet njëkohësisht edhe 

me treguesit cilësorë të shërbimeve që kërkohen të blihen e që janë krijuar në standardet apo 

prodhues të zyrtarizuar. Ky kriter është jo diskriminues, është në përpjesëtim me natyrën dhe 

përmasat e kontratës dhe lidhet drejtpërdrejtë me aftësitë organizative, reputacionin dhe 

besueshmërinë e OE ofertues për aftesitë teknike. Kjo kërkesë i shërben autoritetit kontraktor për 

njohjen e mundësisë së OE-se për përmbushje me sukses të kontratës.  

Në mënyrë të veçantë, kërkesa behet edhe me e rëndësishme në kushtet kur sistemi kërkohet në 

formën e sistemi cloud, ky prodhuesi i zgjidhjes ofron shërbim gjatë të gjithë periudhës.  

Kjo kërkesë i shërben autoritetit kontraktor për tu garantuar që Operatori Ekonomik ka mbështetjen 

dhe suportin e prodhuesit për të garantuar cilësinë e produkteve dhe furnizimin e tyre në kohë për 

përmbushjen me sukses të kontratës, duke garantuar funksionimin e pajisjeve në kushtet e 

garancisë dhe pas saj. Certifikimet e mësipërme, garantojë autoritetin Kontraktor që ndryshimet si 

dhe përmirësimet e sistemeve ERP; BI si dhe hostimi në ambientin cloud të sistemeve ERP do të 

kryhen në përputhje me kërkesat e shoqërive prodhuese dhe ndërhyrjet në të nuk do të sjellin 

dëmtim apo pezullim të operimit të këtyre sistemeve që janë në ALPEX. Ky kriter është në 

përputhje me nenin 77, pika 4, të Ligjit Nr. 162, datë 23.12.2020 “Për prokurimin publik”, si dhe 

pikën 6, të nenit 41 të VKM Nr. 285, datë 19.05.2021 “Për miratimin e rregullave të prokurimit 

publik”, të ndryshuar.  

 

2.3.4 Operatori ekonomik ofertues duhet të ketë certifikimet si më poshtë: 

   Sisteme ERP Cloud 

   Sisteme Raportimi BI; 

   Infrastructure Cloud; 

 Certifikata e lëshuar nga Tatimet dhe AKSHI si prodhues dhe për mirëmbajtjen 

softuerike për Fiskalizimin me dhe pa para në dorë, faturën elektronike si dhe faturën 

shoqëruese (që ofertohet). 

Argumentimi: Për këtë, vërejmë se sistemet, kryesore në projekt janë Cloud ERP; si dhe Sistemi 

i fiskalizimit në Cloud. Lidhur me zbatimin dhe mirëmbajtjen e sistemeve të mësipërme, 

prodhuesit e programeve informatike të mirënjohur ndërkombëtare sikurse Microsoft, Oracle apo 

edhe të ngjashëm, kane ndërtuar programe trajnimi dhe kontrolli të shoqërive të cilat mundet të 

kryejnë shërbime që lidhen me zbatimit apo mirëmbajtjen e këtyre sistemeve. Në kuadër të këtyre 

programeve prodhuesit vendosin kritere teknike; organizative për burimet njerëzore dhe për 

procedurat e brendshme të shoqërive. Këto programe/kushte ndërtohen nga vetë prodhuesit dhe 

ata në këtë mënyrë marrin përsipër cilësinë e shërbimeve të ofruara nga shoqëritë. Në shumë raste, 

kalimi i certifikimeve (si për shembull në certifikimet të Microsoft apo Oracle, që janë edhe me të 

mirënjohurat ndërkombëtarisht) sistemi i certifikimit i kualifikon shoqëritë e IT si të autorizuara 

apo jo prej tyre për realizimin e shërbimeve të ndërhyrjes, përmirësimit apo përditësimit të 

sistemeve. Nëse shoqëritë nuk kane certifikime të prodhuesit (për sisteme apo modulet) çdo 

ndërhyrje në sistem rrezikon përfundimin e kushteve të garancisë apo të mirëmbajtjes së 

prodhuesit.  

Për këtë, certifikimet e mësipërme që kanë lidhje me Modulet apo sistemet që kërkohet të 

prokurohet Jo vetëm përbëjnë nevojë për garantimin e cilësisë së shërbimit, por ato janë direkt të 

lidhura edhe me kërkesat e prodhuesve për mirëmbajtjen. Ndërhyrje në sistem nga shoqëri të pa-

certifikuara mundet të demontojë vetë sistemin, të dhënat që mbahen në sistem dhe/ose në kuadrin 

e sigurisë së informacionit mundet të bëhet shkak për aksesin apo dëmtimin e informacionit në 

persona apo drejtime të paautorizuara.  

 

Raportimi inteligjent është i domosdoshëm për të dhënë një pamje më të qartë të raporteve të 

përgjithshme të aktivitetit si dhe të performancës. Gjithashtu me anë të një raportimi të mbështetur 

në teknologji moderne siç janë raportet inteligjente mundëson një vendimmarrje më të mirë që 

lidhet me aktivitetin e shoqërisë. Ky raportim përfshin një sërë komponentësh si raportime 

tabelore, grafike, dashboards dhe spreadsheets. Kjo kërkesë i shërben autoritetit kontraktor për tu 

garantuar që Operatori Ekonomik ka  mbështetjen e prodhuesit për të garantuar cilësinë  e 

produkteve  dhe  furnizimin e tyre në kohë për përmbushjen me sukses të kontratës, duke  garantuar 

funksionimin e sistemeve në kushtet e garancisë dhe pas saj. Certifikimet e mësipërme, garantojnë 

autoritetin Kontraktor që implementimi si dhe përmirësimet e sistemeve ERP dhe BI janë në 

përputhje me kërkesat e shoqërive prodhuese Ky kriter është në përputhje me nenin 77, pika 4, të 

Ligjit Nr. 162/2020, datë 23.12.2020 “Për prokurimin publik” dhe pikën 4 dhe 6, të nenit 41, të 

VKM Nr. 285, datë 19.05.2021 “Për miratimin e rregullave të prokurimit publik”, të ndryshuar.  

 

Në mënyrë të njëjtë (me këto shoqëri ndërkombëtare) edhe legjislacioni shqiptar, përcakton që 

shoqëritë të cilat ofrojnë sisteme apo shërbime të mirëmbajtjes së sistemeve të fiskalizimit duhet 

të jene të Certifikuara nga Drejtoria e Përgjithshme e Tatimeve si dhe AKSHI. Në bazë të LIGJIT 

Nr. 87/2019, PËR FATURËN DHE SISTEMIN E MONITORIMIT, TË QARKULLIMIT, neni 

16, pika 1. Përcaktohet “Përpara fillimit të ushtrimit të veprimtarisë së ofrimit të zgjidhjeve 

software-ike ose shërbimeve të mirëmbajtjes në territorin e Republikës së Shqipërisë, prodhuesit 

dhe mirëmbajtësit e zgjidhjeve software-ike, duhet të regjistrohen në mënyrë elektronike në 

regjistrin e prodhuesve ose të mirëmbajtësve software-ike të AKSHI-t, duke përdorur platformën 

qendrore të faturave”. 

Për këtë edhe kërkimi i certifikimit nga Tatimet dhe AKSHI, përbën një detyrim ligjor.  

2.3.5 Operatori ekonomik duhet të ketë një numër prej mesatarisht (tre muajt e fundit) 10 

punonjës të siguruar, ku përfshihet personel teknik i diplomuar në degët e Inxhinierisë 

Elektronike, Informatike, etj që do të angazhohen në implementimin e projektit, duke pasur 

njohuri të kombinuara sipas kërkesave të mëposhtme:  

 1 (një) punonjës të certifikuar për menaxhim projekti 

Për mire menaxhimin e kontratës dhe sigurinë që të përmbushen detyrimet kontraktuale, është e 

domosdoshme prezenca e një menaxheri projektesh të certifikuar. 

 1 (një)  punonjës të certifikuar për zbatime sistemesh ERP  

Implementimi i sistemeve ERP, kërkon njohuri specifike për të cilat lidhet jo vetëm me njohjen e 

sistemeve ERP por edhe me njohjen e praktikave kontabël dhe operacioneve të ndërmarrjeve. 

Certifikimi i këtij lloji garanton që sistemi do të zbatohet nga personel teknik që ka kaluar kushtet 

e prodhuesve për specialistë të këtij lloji. Këto njohuri janë specifike dhe të domosdoshme për 

zbatimin dhe mirëmbajtjen e sistemeve. 

 1 (një) punonjës të certifikuar për sisteme infrastrukturë cloud 

Ky projekt kërkon që shërbimet e marra të jenë në Cloud dhe për këtë është e nevojshme që të një 

pjesëe e stafit të ketë specializimin në cloud. Këto njohuri janë specifike dhe të domosdoshme për 

zbatimin dhe mirëmbajtjen e sistemeve. 

 1 (një) punonjës të certifikuar për raportim BI 

Implementimi i projektit, kërkon njohuri specifike në fushën e BI. Certifikimi i këtij lloji garanton 

që sistemi do të zbatohet nga personel teknik që ka kaluar kushtet e prodhuesve për specialiste të 

këtij lloji.  

 1 (një) punonjës të certifikuar për administrator databaze për administrimin e 

bazës së të dhënave 

Ky projekt kërkon që të dhënat të jenë të ruajtura në bazë të dhënash. Për këtë është e nevojshme 

që të jetë pjesë e stafit të paktën një person që ka aftësi në “database”. 

Shënim: Një punonjës mund të ketë më shumë se një certifikatë. 

Për përmbushjen e këtij kriteri, operatorët ekonomikë duhet të paraqesin formularin 

përmbledhës të vetëdeklarimit, shtojca 9.   

 Ata duhet të dorëzojnë formularët (E-SIG 025/a) të deklaruar të listëpagesave për 

tre muajt e fundit. Dëshmitë / Çertifikata kualifikimi nga institucione përkatëse. Në 

rastin kur këta punonjës kanë një titull tjeter në pozicionin e punës, duhet të 

dorëzojnë diplomat përkatëse.  

 Për stafin që nuk disponohet në listëpagesa, të dorëzohet kontrata e bashkëpunimit  

ose çdo formë ligjore e marrëveshjes me personin që përmbush çertifikimin e 

kërkuar, e vlefshme, për periudhën e ekzekutimit të kontratës.   

Shënim: Në momentin e vlerësimit dhe shqyrtimit të ofertave kualifikimit ky kriter do të 

konsiderohet i përmbushur me dorëzimin e vetdeklarimit përmbledhës, shtojca 9, bazuar në nenin 

82 të Ligjit Nr. 162/2020 “Për Prokurimin Publik” si dhe në gërmën h) të pikës 2 të nenit 26 të 

Vendimit nr. 285 datë 19.05.2021 të Këshillit të Ministrave “Për miratimin e rregullave të 

prokurimit publik”. Përpara publikimit të njoftimit të fituesit dhe nisjes së afateve të ankimit 

operatori i renditur fitues duhet të dorëzojë pranë autoritetit kontraktor dokumentacionin e 

vetdeklaruar, të kërkuar si më sipër.  

 

Argumentimi: Kjo kërkesë vendoset në mbështetje të nenit 77 pika 1 e Ligjit  Nr. 162 datë 

23.12.2020 “Për prokurimin publik”, ku parashikohet se:  

 

Autoritetet ose entet kontraktore përcaktojnë kërkesat për kualifikim për operatorët ekonomikë 

bazuar në:  

a) përshtatshmërinë për të kryer veprimtarinë profesionale;  

b) gjendjen ekonomike dhe financiare;  

c) aftësinë teknike dhe profesionale.  

 

Qëllimi kryesor i projektit është zbatimi i sistemeve ERP cloud si dhe operimi dhe mirëmbajtja 

për periudhën e kontratës. Për realizimin e këtij shërbimi kërkohet që në secilën nga fushat 

kryesore të projektit, operatori ekonomik të përdori personel teknik të mjaftueshëm dhe të 

kualifikuar. Në këtë drejtim, prodhuesit e ndryshëm të sistemeve ERP kanë krijuar programe 

trajnimi dhe testimi të njohurive të specialistëve. Kalimi i këtyre programeve të certifikimit (të 

vetë prodhuesve) është një garanci që ndërhyrjet në sistem për konfigurimin dhe vënien në punë 

të sistemeve, si dhe përgjatë periudhës së operimit do të kryhen në përputhje me kushtet teknike 

të përcaktuara nga këta prodhues. Mungesa e këtij certifikimi për personel teknik që kryen 

ndërhyrje në sisteme, në prodhues të ndryshëm përbën edhe një arsye/kusht për ndërprerjen e 

garancisë së produktit. Për këtë, certifikimi i mësipërm i personelit jo vetëm rrit garancinë e 

suksesit të projektit por përbën edhe një kusht për operimin dhe mirëmbajtjen e tij në vazhdimësi. 

  

Fushat e mësipërme të ekspertizës si dhe numri i personelit të certifikuar, janë kryer në bazë të 

komponentëve të projektit si dhe të masës së angazhimit të specialistëve.  

2.3.6 Në funksion të plotësimit të Shtojcës 9 “Formulari përmbledhës i vetëdeklarimit” 

Operatori Ekonomik ofertues duhet të japë të dhëna të qarta si: Emër, Mbiemër, Atësi, 

Amësi, Datëlindje, Vendlindje, Numër Personal, si dhe kopje të skanuar të dokumentit të 

identifikimit (shqiptar ose të huaj), për Administratorin/ Administratoret e shoqërisë, 

Ortakun/Ortaket e shoqërisë, përfaqësues të ndryshëm të posaçëm të shoqërisë, drejtues 

të ndryshëm të shoqërisë. 

Ky kriter vendoset referuar njoftimit të përbashkët Nr. 1155 prot, datë 01.02.2019, të Agjencisë së 

Prokurimit Publik dhe të Ministrisë së Drejtësisë Nr. 1001/1 prot, datë 01.02.2019, sipas 

parashikimeve të nenit 76/1, të Ligjit Nr. 162, datë 23.12.2020 “Për prokurimin publik”, Autoriteti 

Kontraktor ALPEX sh.a. ka detyrimin e verifikimit të personave të cilët janë në cilësinë e anëtarit 

të organit administrativ, drejtuesit ose mbikëqyrësit, aksionarit ose ortakut, ose ka kompetenca 

përfaqësuese, vendimmarrjeje ose kontrolluese brenda operatorit ekonomik. 

Për këtë arsye, verifikimi i këtyre personave kërkon të dhëna të sakta si emër, mbiemër, atësi, 

amësi, vendlindje, datëlindje e numrin personal të personit. Ky kriter plotësohet me anë 

vetëdeklarimi. 

 

2.3.7  Operatori ekonomik pjesëmarrës, duhet të paraqesë një oferte teknike të detajuar për të 

gjithë kërkesat e përcaktuara në termat e referencës. Oferta teknike duhet të konsistojë 

minimalisht në: 

1. Materiale teknike të prodhuesit (katalog teknik) 

2. Përgjigje një më një të kërkesave teknike të specifikuara në Termat e Referencës së 

sistemit. 

3. Konfirmim i prodhuesit të sistemit BI ose datasheet për lidhjen e parandërtuar me 

sistemin e Administrimit Financiar të ofertuar dhe atë ERP Cloud.   

Shënim: Përgjigje copy-paste të kërkesave nuk do të pranohen (duhen përgjigje të ndryshme për cdo 

kërkesë).   

Argumentim: Kjo kërkesë vendoset në mbështjetje të nenit 41, pika 4 ç) të VKM Nr. 285, datë 

19.05.2021 “Për miratimin e rregullave të prokurimit publik”, të ndryshuar. Projekti kërkohet të 

realizohen duke u mbështetur në platformat ERP dhe të Fiskalizimit të ngjashme dhe që ofrohen 

nga prodhuesit në modelin Cloud. Në përgjigje të kërkesave të termave të referencës, kërkohet që 

Ofertuesi të paraqesë zgjidhjen e tij për secilën kërkesë. Këto zgjidhje kërkohet të përcaktohen në 

formën e përgjigjes për çdo pike/kërkesë të ToR. Përgjigjet duhet të argumentohen në zgjidhjen 

specifike të ofertuar, print screen nga sistemi apo referenca në datasheet apo materiale standarde 

të prodhuesit të sistemit. Nëse përdoren referenca të dokumentacionit standard të prodhuesit, 

kërkohet që këto referenca të shoqërohen me emrin e dokumentit si dhe faqen në të cilat këto 

kërkesa trajtohen. Vetëm nëpërmjet një dokumentimi të tillë të zgjidhjes, Autoriteti Kontraktor ka 

mundësinë e verifikimit të plotësimit të plotë të kërkesave të përcaktuara në ToR. 

Sistemi i raportimit BI duhet të ofrojë mundësinë e raportimeve gjithëpërfshirëse, të cilat kërkohet 

të jenë të parandërtuara (prebuild) nga prodhuesi i sistemit BI. Për më shumë për nevojën e 

raportimit të unifikuar (konsoliduar) të pasqyrave dhe treguesve financiare, sistemi BI duhet të jetë 

i hapur dhe parandërtuar edhe me sistemin e administrimit financiar ERP cloud në përdorim. Këto 

raporte inteligjente duhet të japin në kohë reale informacione në lidhje me gjendjet e llogarive, 

kontabilitetin, pasqyrat financiare shpenzimet etj. Sistemi i raportimit duhet të mundësojë modele 

fleksibël analize financiare.  

 

 

II. Argumentimi i specifikimeve teknike 

Specifikimet teknike janë hartuar duke marre në konsiderate nevojat e Autoritetit Kontraktor, për 

mallrat objekt procedure prokurimi, duke përllogaritur sasitë e nevojshme, karakteristikat e 

duhura dhe standardet e duhura kombëtare dhe ndërkombëtare, sipas parashikimeve të nenit 36, 

të Ligjit Nr. 162, date 23.12.2020 “Për prokurimin publik”. 

